
 يوه آکاشوانی جموں ہے عبدالرحمان تيں خبر سنُو۔
************* 

LG BOOK FAIR 

غو دورو کيو    ۵٢٠٢ليفٹينٹ گورنر منوج سنہا نے گزشتہ روز نويں دلی  عالمی کتاب ميلہ 
جہيڑو بهارت منڈپم پراگتی ميدان نويں دلی مانہہ منعقد ہوو۔ليفٹينٹ گورنر نت کتا باں غا شوقين  
افراد  ناشرين تے مصنفين نانہہ ايک موثر پليٹ فارم فراہم کرن غی کوششاں ور بهارتيہ نيشنل  

پکُ ٹرسٹ غی کاوشاں نانہہ سراہيو انُہاں نے نيشنل پُک ٹرسٹ نانہہ کہيو ہے جے وه جموں تے 
سرينگر مانہہ ہرسال  کتابی ميلہ غو باقاعده انعقاد کريں۔ليفٹينٹ گورنر نے سماجی زرائع ابلاغ 
پليٹ فارم ايکس ور  لکهيو ہے۔ جے عالمی کتابی ميلو مطالعہ غی عادت نانہہ فروغ دين ادبی  

برادری غی خدمات  گو اعتراف کرن جديد خيالات نانہہ سمجهن تے مصنفين وشہرياں نانہہ  
چقافتی  تبادلہ تے فکری مباثہ واسطے مدعو  کرن غو ايک بہترين موقعو ہے۔سائنسداناں  

روحانی شخصيات واسطے سب تيں موثر زريعو ہے جے وے علم غا خزانہ نانہہ محفوظ رکهيں 
 تے آن آلی نسلاں گا فائداں واسطے اس نانہہ اگے بدهاويں۔

 

CM PRE BUDGET 

وزير اعلی عمر عبدالله نے گزشتہ روز مسلسل تيسرے دن وی بجٹ تيں پہلاں غی مشاوراتاں 
غو سلسلو جاری رکهتا واں عوامی نمائينداں تے اہم شراکت داراں غے نال تفصيلی گفتگو کی 

تانجے ترقياتی  ترجيحات غ ابارا مانہہ براه راست معالومات حاصل کی جاسکے۔آکاشوانی  
جموں گا نمائينده غی رپوٹ غے مطابق، عوامی نمائينداں بشمول ضلع ترقياتی کونسلاں  غا  

چئير پرسن تے پلوامہ رياسی ضلع غا قانون سازاں بجلی غی فراہمی  پين آلو پانی غو منصوبو 
سيلابی انتظام اسکولاں تے ہسپتالاں مانہہ عمل غی کمی بنيادی صحت تے مرزکز غی بہتری 

تی مقامات باغ تے پارکنگ غی سہوليات غی ترقی غ ابارا مانہہ پُلاں گی تعمير تے نوا سياح
خدشات  چايا۔وزير اعلی نے کہيو ايسا مشاورات تيں بجٹ غی تشکيل ضروری ہے جہيڑی  

 واقعی عوام غی خواہشات غی  عکاسی کرے۔ 

 

MONEY BILLS 

ايک اہم قدم غے تهت يو تی هکومت نے محکماں نانہہ  حدايت دتی ہے جے وے ضروری  
دن پہلاں ليفٹينٹ گورنر غی سکريٹری مانہہ جمع  ١٢منظوری واسطے مالی بليز کم از کم 

کراويں آکاشوانی جموں گا نامہ نگار نے دسيو ہے جے بجٹ اجلاس تيں قبل محکمہ انصاف 
دن پہلاں    ١٢قانون و پارليمانی امور نے تمام متعلقہ محکماں نانہہ  ہدايت  دتی ہے جے وے 

ضروری منظوری واسطے مالی بلز راج بهون مانہہ  پيجيں تانجے ليفٹينت گورنر تيں سفارشات 
غی   ٩١٠٢حاصل کرسکيں واضع ره جے وے تجاويز جن  بارے جموں کشمير تنظيم نو قانون  

دن     ١٢غے تحت ليفٹينٹ گورنر غی سفارش ضروری وے انُہاں نانہہ وی کم از کم   ۶٣شق 
 پہلاں جمع کروايو جانو ضروری ہے۔ 

 

LAL DRAMAN 



غی ميز بانی واسطے تيار   ہے۔يوه    ۵٢٠٢ڈوڈه ضلع انتظاميہ اج  لعل درمن سرمائی ميلہ 
شاندار تقريب ضلعنی انتظاميہ محکمہ سياحت   بهارتيہ فوج تے غير سرکاری تنظيم تيجس ايک 

پہل گا اشتراک سنگ منعقد ہو رہيو ہے اس موقع ور ثقافتی پروگرام گائيکاری مقابلہ کهيڈ 
مقابلاں  رواييی ڈاکو ناچ  مقابلاں گے  علاوه مقامی ہنُر گی چيزاں گی وی نمائش کی جے 

گی۔تے عاوم واسطے فوری طبی کيمپ منعقد کيا جيں گا۔ تقريب غی رونق بدهان واسطے  ترنگا  
 غے  نال ايک چهنڈی ريلی وی کڈی جے غی۔

 

SAGAMYA YATRA 

جہيڑی معزز افراد ديو يانگجی واسطے رسائی شموليت نانہہ فروغ دين غا   ۵٢٠٢سگميا ياتره 
ايک تاريخی قدم غے طور ور منعقد کی گئی تهی۔ جمعہ غے روز مرکزی زير انتطام غا ساره  
ضلعاں مانہہ کاميابی سنگ انجام پائی ہے۔آکاشوانی جموں غا نامہ نگار غے مطابق اس تقريب 

تعداد نے جوش وخروش سنگ  مانہہ معزور تے غير معزور مرداں دورتاں تے بچاں غی بڑی
شرکت کی جہيڑو کہ ايک قابل رسائی تے جامع معاشره غی تشکيل واسطے اجتماعء عزم غو 
مظاہرو ہے ياه  ياتره کمشنر برائے معزور افراد غی سربراہی مانہہ منعقد  کی گئی جس مانہہ 

تمام ضلع سطح غی معزوری کميٹياں محکمہ سماجی پہلائی بہتری تے متعلقہ ڈپٹی  کمشنر 
متحرک طور ور شامل تها۔ اس ياتره غو بنيادی مقصد  معزور افراد نانہہ درپيش رسائی غا 
مسائل غا باره مانہہ آگاہی پيدا کرنو تهو۔ جس نانہہ ضلعی سماجی بہبود غا اداراں غی مدد  

 حاصل تهی۔ 

 

ANNOUNCEMENT 

ضلع  کٹهوعہ واسطے جموں غی  يجنل نيوز يونٹ آکاشوانی جموں غی خاطر  پينل واسطے 
عارضی نامہ نگاراں يعنی  پی ٹی سی غی درخواست منگی گئی ہے۔ عارضی نامہ نگار  

براں    ۵ ٠براں تے  ۴٢درخواست  پوسٹ مانہہ دلچسپی رکهن آلا ايسا امُيد وار ہے  غی عمر  
کلو ميٹر غا  داٗيره مانہہ رہن آلو ہونو چاہيے۔جن  ٠١غے درميان ہونی چاہيے تے کٹهوعہ  غا 

براں غے درميان ہونی چاہيے تے ضلع کٹهوعہ غا بسنيک ويں جس  ٠۵براں تے  ۴٢غی عمر 
واسطے قابيلت پی جی ڈپلمو يا صحافت غی تعليم  تے اس پوسٹ واسطے تسليم شده يونيورسٹی 

براں گو  صحافت  مانہہ تجربو مقرر کيو گيو ہے  ٢تيں کسے وی شعوبہ مانہہ ڈگری يافتہ تے 
اس توں علاوه کمپيوٹر تے وڈ پروسيسنگ نالے ضروری خبر اکٹهو کرن غی سلاحيت ہونی  

 چاہيے۔ 

 

RESHAM MELA 

ريشمی کيڑه پالن بارے محکمہ غی طرفوں ادهمپور ضلع مانہہ اج ايک ريشم کسان ميلو منعقد 
کيو جارہيو ہے۔آکاشوانی جموں گا ناما نگار نے دسيو ہے جے يوه ميلو جديد ٹيکنالوجی تے  

ريشم غی کاشت غا سائنس طريقاں سنگ بيداری پهيلان غا مقصد غے تحت منعقد کی وجارہيو  
ہے۔تانجے ريشم غا کيڑه پالن آلاں تے کاشتکاراں نانہہ ماہرين تے سائنسداناں سنگ برائے  

راست سيکهن غو موقعو فراہم کيو جاسکے۔تقريب مانہہ نمائيش سائنسی مظاہرو تے بکه بکه 
ريشم غے متعلق اشياء غا سٹال لايا جيں غا۔ تانجے تمام شرکاء نانہہ جامع تعليمی تجربو حاصل 

ريشم غا کيڑه  پالن آلاں کاشتکاراں نوجواناں تے کواتين نانہہ جديد وے۔ اس ميلہ غو مقصد 
 ٹيکنالوجی  سائنسی افزائيش غی تکنيکاں تے پائيداد ريشمی طريقاں سنگ متعارف کروانو ہے۔ 

 



CM JAMMU HALF MARATHON 

وزير اعلی عمر عبدالله نے گزشتہ روز ايک جائيزه اجلاس غی سدارت کی تانجے جموں ہاف 
غی تيارياں بارے جائيزو ليو  جاسکے۔جہيڑو اس سال غی  ۵٢٠٢ميراتهن تے الٹرا ميراتهن  

آخير مانہہ منعقد ہون آلی ہے آکاشوانی جموں غا نمائينده غی رپوٹ غے مطابق اجلاس مانہہ 
جناب عمر عبدالله نے اس قدم غی تعريف کی تے زور دتو کہ ميرا تهن نانہہ وسيع پيمانہ ور 

فروغ ملنی چاہيے تانجے ملک بهر تيں علی کهيڈارياں نانہہ  متوجو کيو جاسکے۔ وزير اعلی 
نے اس طرح غی تقريبات غی اہميت ور روشنی کہلی جہيڑی جموں کشمير مانہہ سياحت نانہہ  

فروغ دے تے اس علاقہ مانہہ کهيڈان تے مہيم جوئی غی سياحت واسطے ايک ايم منذل غا طور 
ور مدد گار ثابت وے۔ وزير اعلی نے مزيد کہيو ميراتهن غی کاميابی نہ صرف صحت بلکہ  

کهيڈاں غی ثقافت نانہہ فروغ دے غی تے جموں نانہہ ايک اہم سياحتی مقام غا طور ور اجُاگر  
 کرے غی۔

 

 


